
1. HYRJE


Instituti për Mbrojtjen e Natyrës së Kosovës, është institucion i cili vepron në kuadër të Agjencisë së Kosovës për Mbrojtjen e Mjedisit, në kuadër të Ministrisë së Mjedisit Planifikimit Hapësinor dhe Infrastrukturës.
Në strukturat e më hershme organizative, ky institucion ka bartur emërtime të ndryshme dhe ka funksionuar në kuadër të strukturave të tjera, deri më vitin 1989, kur Kuvendi  i Kosovës ka nxjerrë Ligjin për themelimin e Entit për Mbrojtjen e Natyrës dhe Ambientit të Kosovës (“GZK” nr. 38/89). Ndërkaq që nga pas lufta, duke u nisur nga përshtatshmëria e rrethanave zhvillimore bashkëkohore, ky Institucion emërtohet si Instituti për Mbrojtjen e Natyrës dhe Mjedisit të Kosovës (IMNMK).
Me themelimin e Agjencisë së Kosovës për Mbrojtjen e Mjedisit (Ligji për Mbrojtjen e Mjedisit, 2003, neni 39), Instituti për Mbrojtjen e Natyrës dhe Mjedisit pëson ndryshime në emërim dhe tani quhet Instituti i Kosovës për Mbrojtjen e Natyrës (IKMN).
IKMN-ja kryen punë me rëndësi në lëmin e Mbrojtjes së Natyrës me interes për Kosovën, si vijon:

· Përcjellë gjendjen e natyrës;

· Mundëson kërkimin, studimin, evidentimin, valorizimin e natyrës, si dhe propozimin e masave mbrojtëse të vlerave të natyrës dhe biodiveristetit; 

· Përgatitjen e bazave profesionale arsyeshmërisë, propozimeve dhe akteve për marrjen nën mbrojtje të objekteve të natyrës;

· Mbajtjen e regjistrave dhe shënimeve për Zonat e mbrojtura, konkretisht për Rezervatet natyrore, Parqet, Monumentet natyrore, Peizazhet e mbrojtura, Biodiveristetin etj;

· Koordinimin e aktiviteteve me institucionet vendore dhe ndërkombëtare për konservimin e natyrës dhe ruajtjen e biodiversitetit; 

· Respektimi i Konventave Ndërkombëtare; 



Instituti i Kosovës për Mbrojtjen e Natyrës në kuadër të strategjive dhe detyrave programore për vitin 2024, ka realizuar projektin e evidentimit të vlerave natyrore në komunën e Hanit të Elezit. Gjatë evidentimit të vlerave natyrore në këtë komunë, Instituti i Kosovës për Mbrojtjen e Natyrës, ka shfrytëzuar tërë potencialin e kuadrove profesionale e teknike dhe ka realizuar:  

· Katër (4-rë) vizita në terren për evidentimin e vlerave të trashëgimisë natyrore 

· Vizita janë realizuar në të gjitha fshatrat e komunës së Hanit të Elezit

· Evidentimin e tetë (8-të) objekteve të trashëgimisë natyrore për mbrojtje të mundshme   


Në këtë rast falënderojmë strukturat kompetente në komunën e Hanit të Elezit, për bashkëpunimin, e veçanërisht znj. Fatbardha Bushi dhe z. Amir Berisha, inspektor pranë kësaj komune, si dhe gjithë stafin e kësaj drejtorie. Po ashtu stafin e Drejtorisë për Gjeodezi, Kadastër dhe Pronë, si dhe komunitetin lokal (njerëz të moshuar, intelektual, drejtor, kryetar të fshatrave, mësimdhënës etj) për dhënien e informacioneve të nevojshme gjatë realizimit të punës hulumtuese në terren. 






















2. KARAKTERISTIKAT E PËRGJITHSHME TË KOMUNËS SË HANIT TË ELEZIT

Pozita gjeografike

Rajoni i Hanit të Elezit ka formën e një modeli të zgjatur veriperëndim-juglindje, është rreth 6.5 km i gjatë dhe ka një sipërfaqe prej përafërsisht 82.95 km² ose 8294.37.53 ha (0,77% të territorit të vendit) dhe ndodhet në pjesën juglindore të vendit në afërsi të kufirit me Maqedoninë e veriut, pjesë territoriale që përfshinë një sipërfaqe prej 83 km² dhe është e rrethuar nga kufijtë natyror që përbëhen prej maleve të bukura të Sharrit dhe Karadakut të Shkupit. Kjo komunë shtrihet në fushëgropën që e ndanë lugina e lumit Lepenc, në mes të Bjeshkëve të Sharrit në perëndim si bjeshkë të reja të formuara përmes orogjenezës alpine (kenozoike) dhe Bjeshkëve të Karadakut (Bjeshkët Rodope – 1218 m) në lindje të formuara nëpërmjet orogjenezës paleozoike.

Pozita gjeografike është shumë e përshtatshme pasi që është nyje kryesore për qarkullimin e rrugëve Prishtinë-Shkup, duke përfshirë magjistralen dhe autostradën “Arbën Xhaferi”. Qyteti ka lidhje rrugore me fshatrat përreth, si: Krivenik, Gorancë, Rezhancë, Pustenik, Paldenicë, Secishtë, Dimcë, Dremjak, Neçac dhe Vërtomicë, të cilat gjenden në të dy anët e lumit Lepenc dhe janë të lidhura me rrugët e asfaltuara.

Rruga që lidh dy pikat kufitare (Hani i Elezit dhe Glloboçicë) gjithashtu kalon përmes këtij territori. Rruga është 13 km e gjatë dhe e asfaltuar dhe është më e përshtatshme sesa rruga që kalon nëpër malet e Sharrit nga veriu, e cila ka 52 km më shumë. Prania e bjeshkëve në lindje dhe perëndim të komunës do të thotë se lidhjet kryesore me rajonet tjera janë realizuar nëpërmjet luginës së Lepenci, i cili kalon përmes maleve duke formuar Grykën e Kaçanikut. Rruga Magjistrale Prishtinë-Shkup rreth 12 km e gjatë në territorin e Hanit të Elezit, që kalon përmes Grykës së Kaçanikut, lidh Hanit të Elezit me komunën veriore të Kaçanikut dhe më tej. Më në Jug të Luginës së Lepencit është pika kufitare që lidh Kosovën me shtetet tjera të Ballkanit dhe Evropës.

Fig. 1 Harta e pozitës gjeografike të komunës së Hanit të Elezit 





Kushtet klimatike dhe relievi 
Klima e Hanit të Elezit është tipike kontinentale, me dimra të ashpëra dhe temperatura minimale që sillen nga -10°C deri në 5°C dhe vera të nxehta me temperatura maksimale që arrijnë deri në 40°C. Muaji më i nxehtë është korriku, ndërsa muaji me ftohtë është janari. Në klimën e komunës ka një ndikim të fuqishëm nga lugina e Vardarit (klima e butë me ndikim të fortë gjatë dimrit që pasohet nga sasi të vogla të reshurave të borës) dhe Gryka e Kaçanikut (klimë tipike kontinentale me ndikim të fuqishëm gjatë verës). Zona është e karakterizuar nga reshje të dobëta, me një mesatare 476ml/m2/vit. Reshjet janë të dobëta gjatë verës dhe janë të forta në dhjetor dhe janar. Lagështia mesatare është rreth 65% (minimumi 51% dhe maksimumi 87%). Drejtimi kryesor i erës është veri-jug. Aktualisht nuk ka ndonjë stacion lokal klimatik në territorin e komunës. Pjesa më e madhe e territorit të saj shtrihet në lartësi mbidetare 500-700 metra, dhe përfshinë territorin e vendbanimeve Gorancë, Seçishtë, Rezhancë, Pustenit, Peldenicë dhe Dimcë. Një pjesë e konsiderueshme e territorit shtrihet ndërmjet lartësisë mbidetare 700-1000 metra, duke përfshirë hapësirat e vendbanimeve Krivenik, Dromjak dhe Neçevcë. Territorin i zonës urbane shtrihet në lartësi mbidetare 200-400 metra ndërsa zonat përreth pjesës urbane dhe një pjesë e vogël e territorit të komunës shtrihet në lartësi mbidetare 400-500 metra dhe disa lokalitete malore që shtrihen në lartësi mbidetare 1000-1500 metra.[footnoteRef:1] [1:  Strategjia për zhvillimin ekonomik për Hanin e Elezit 2023-2027] 

Fig. 2 Harta e relievit të komunës së Hanit të Elezit
Kushtet fiziko-gjeografike 
Hipsometria dhe topografia 

Relievi i territorit të Hanit të Elezit është rezultat i bashkëveprimit të fuqive të brendshme dhe të jashtme të cilat kanë modeluar atë. Pikënisja e bazamentit strukturor të territorit lidhet me ngritjet periferike të shprehura të maleve të Sharrit dhe Jezercit në perëndim dhe jugperëndim dhe atij të maleve të Karadakut në anën lindore dhe verilindore. Kjo tektonikë është shoqëruar edhe me shkëputje të rëndësishme gjatësore (shkëputja e Lepencit) e tërthore mjaft aktive gjatë këtij evolucioni. Shpatet e maleve të Sharrit të cilat shtrihen në territorin e kësaj komune karakterizohen me pjerrtësi relativisht të madhe dhe me shkëputje vertikale dhe horizontale mesatare të relievit. Këto vlera mesatare të thellësisë së shkëputjeve ekonike, lidhen me rrjedhjet ujore (përroi i Seçishtës, Rezhancës, Laçit/Kotlinës, etj,), duke i shfrytëzuar kryesisht edhe shkëputjet tërthore. 
Në pjesën lindore shtrihet mali i Karadakut që karakterizohet si tërësi morfologjike kodrinore-malore dhe malore me lartësi ma të madhe brenda territorit të komunës. Relievi karakterizohet me vlera deri mesatare të shkëputjeve vertikale dhe horizontale të cilat i kanë kushtëzuar rrjedhat lumore (përroi Dimca, përroi i Konopit, etj). Territori i komunës karakterizohet kryesisht me terren kodrinor-malor, si dhe me pjesë fushore përgjatë rrjedhave ujore. 

Fig. 3 Harta - Hipsometria
Karakteristikat gjeologjike 

Rajoni i Hanit të Elezi është i ndërtuar nga shkëmbinjtë kristalorë të serisë së Velesit të moshës Paleozoike, shkëmbinjtë ultra bazikë të moshës Jurasike, sedimenteve të kretakut të sipërm, shtresave të pliocentit-pleistocenit dhe aluvioneve të kuaternarit. 
Rreshpet kristalore - janë zbuluar në hapësirë të gjerë dhe ndahen në: shkëmbinj të gjelbër të cilët janë të ndërtuar nga amfibolitet, rreshpet amfibolitike tremolit-aktinolite dhe rreshpeve epidot-kloritike. 
Shkembinjtë ultrabazikë (Serpentinet) - janë të serpentinizuara intenzivisht, kryesisht janë të tipit harcburgit. Rreth fshatit Ivajë dhe Seçishtë janë të mineralizuara me krom dhe azbest. Në këtë pjesë të terrenit zakonisht janë në kontakt tektonik me rrethinën e njësisë litostratigrafike. Sipas të dhënave më të reja parashihet se i takojnë vjetërsisë së jurasikut. 
Sedimentet e kretakut të sipërm - janë të zhvilluara në hapësirë të gjerë,  kryesisht bëhet fjalë për gëlqeroret dhe formacionet flishore. Gëlqeroret në lokalitetin e Seçishtës  janë zbuluar në një zonë me gjatësi nga 600-800 metra dhe gjerësi  100-150 metra, në një sipërfaqe prej rreth 50 hektar. Këta janë kryesisht gëlqerorë masiv në të cilët vende-vende mund të gjendën edhe rudiste. Në bazë të mikrofaunës rudiste të hasur është vërtetuar se me gjasë i takojnë katit santonian dhe kampanian. Sedimentet flishore stratigrafikisht ndodhen mbi gëlqerorë. Kjo pako e shkëmbinjve është e ndërtuar nga argjila, zhavorri, mergelet në kombinim më gëlqeroret shtresë hollë. Shkëmbinjtë e përmendur ndryshojnë në mënyrë ritmike. Thuhet se sedimentet flishore në rajonin e grykës së Kaçanikut përbëjnë përqindjen  më të madhe të substancave karbonatike në krahasim me flishorët në pjesën lindore të Karadakut të Shkupit. 
Sedimentet e neogjenit - sipas pozicionit përfaqësojnë pjesën e fundit të sedimenteve të miocenit në veri të luginës së Shkupit. Në tërë territorin nga Kriva Reka, përmes Hanit të Elezit  deri në Bllace të Ulët, lajmërohen në formë të pjesëve të izoluara me sipërfaqe prej 0.3 deri 1.0 km². Kjo ndarje e paraqitjes së shtresave të miocenit  ka ardhur për shkak të shkarjeve shumë të hershme në këtë rajon. Në të vërtetë krijimi i tashëm paraqet  lëshime të blloqeve të paeroduara të shtresave të miocenit. 
Shtresat e pliocen-pleistocenit - paraqesin bazën direkte të serisë së mergeleve. Këto janë argjilat mergelore me  përfshirje të materialit detritik i cili në përgjithësi përbëhet nga gëlqeroret kristalin, kuarcitet, rreshpet, zhavorret dhe shkëmbinjtë tjerë. Shtresat paraqiten në formë të gjepave të thellë me trashësi prej disa metrave deri në 100 metra. Ekzistimi i këtij materiali përfaqësohet nga procese neotektonike pas miocenit, kur është paraqitur faza kontinentale me erozion intenziv. Më vonë në rrethinën e basenit materiali terigjen është plotësisht i formuar në olluqe dhe lugina në fazën kontinentale. Vjetërsia e këtyre sadimenteve nuk është e zbërthyer prandaj e radhisim në periudhën nga plioceni deri në pleistocen. 
Aluvionet e kuaternarit - takohen përgjatë rrjedhjes së lumit Lepenc dhe përrenjve tjerë. Këto janë shtresa aluviale bashkëkohore të cilat përbëhen nga rëra, zhavorri dhe llymi. Shtresat më të mëdha janë të deponuara përgjatë lumit Lepenc dhe në jug të komunës kemi depozitime të rërës dhe zhavorrit  të cilat shfrytëzohen për qëllime të ndryshme. 

Hidrografia
 
Territori i komunës së Hanit të Elezit ka rrjet hidrografik i cili i drenon ujërat në drejtim të pellgut të Detit Egje. Nëpër këtë komunë kalon lumi Lepenc, i cili është i rëndësishëm jo vetëm për te por edhe për vendin. Ky lum buron në shpatet veriore të malit Sharr të Oshlaku me lartësi mbidetare 2212 metra. Lepenci ka luginë interesante kompozite e ndërtuar nga pjesët e gjëra dhe ngushticat. Lumi është i tipit të hapur me një rrjedhje në drejtim të jug-lindjes, dhe formon pellgun e saj ujor në rajon, që përfshin Hanin e Elezit, Kaçanikun, Shtërpcën dhe një pjesë të Ferizajt. Ajo mbulon zonën prej 800 km² dhe ka prurje mesatare prej 8 m³/sek. Pellgu ujor i Lepencit është pellgu i tretë me radhë ujor për nga madhësia në krahasim me të tjerat në vend dhe mbulon 7.2% të sipërfaqes totale. 
Territori komunal është gjithashtu plot me përrenj që kalojnë në dy anët perëndimore dhe lindore të luginës së lumit Lepenc. Tre përrenjtë kryesore janë: Laçi/ Kotlinës, Rezhancës dhe Dimcës dhe derdhen ne lumin Lepenc. Ka edhe përrenj të vegjël në gjithë territorin. Përroi i Konopit shtrihet në kufi, përroi i kishës, përroi i mullirit, përroi i kallugjeres në Gorancë, përroi i Krivenikut, etj. Ka një burim të ujit të tharte në vendin e ashtuquajtur “Uji i Thartë”, afër rrugës nacionale N2. Sipas raporteve nga Instituti Hidrometeorologjik i Kosovës, burimet e këtij uji mineral kane cilësi fiziko-kimike të ujit mineral që përdoret për pije. Ekzistojnë burime të ujit natyral në pothuajse të gjitha fshatrat e komunës së Hanit të Elezit.  
Ujërat nëntokësorë kanë përhapje të kufizuar. Nga analiza e hartës hidrogjeologjike shihet se ka ujëra nëntokësorë rreth aluvioneve lumore si është Lepenci. Burimet natyrore ujore janë të vogla por ka mjaft për shkak të sasisë së reshjeve dhe terrenit malorë.

Fig. 4 Harta hidrologjike




Biodiversiteti 
Biodiversiteti i rrethinës së komunës së Hanit të Elezit është i pasur me vlera karakteristike të florës dhe faunës të cilat paraqesin një mozaik interesant dhe janë në bashkëjetesë ndërmjet tyre.

Vegjetacioni 
Pasuria e shtresës ujor, përbërja gjeologjike, tipi i tokës, ekspozicioni, relievi dhe kushtet tjera klimatike kanë ndikuar në formimin e mbulesës vegjetative. Varësisht nga shtrirja vertikale dhe renditja e pyjeve në raport me kulturat tjera të rajonit, livadhet dhe kullosat, ndikojnë në ndërprerjen e tërësive të sipërfaqeve pyjore. Ndryshimi i lartësisë ka ndikuar dukshëm në përbërjen e pjesëve pyjore, gjegjësisht të disa llojeve bimore të cilat bëjnë pjesë në përbërjen e tyre. Në kuadër të llojeve gjethore mund të përmenden: Bungu (Quercus petrea), Qarri (Quercus cerris), Panja (Acer pseudoplatanus), Shkoza e bardhë (Carpinus betullus), Ahu (Fagus sylvestris), Qarraziu (Quercus trojana), Frashëri (Frasinus ornus), Bliri (Tilia odorata), Verri i bardhë (Alnus incana), Lajthia (Corylus avellana), Shelgu (Salix alba), Thana (Cornus mas), Murrizi (Crataegus monogyna), Trëndafili i egër (Rosa canina), Kulumbria (Prunus spinosa), etj. Ndërsa, në pjesët më të larta gjenden: Bredhi i bardhë (Abies alba), Dëllinja e kuqe (Juniperus communis) etj. 

Flora
Janë shumë komunitete të ndryshme të bimëve që gjenden të shpërndara në habitate të ndryshme. Shfaqja e tyre varet nga lartësia mbi nivelin e detit, ekspozimi dhe lloji i tokës apo përmbajtja e shkëmbit. Pjesa më e madhe e zonave mbi brezin pyjor mbulohen nga kullota malore, të përbëra nga llojet bimore të shkëmbinjëve gëlqerore dhe silikat, kurse në viset e larta gjendet lloji bimor Fieri shqiponje (Pteridium aquilinium). Prej bimëve barishtore ka lloje te ndryshme që rriten në mjedise të hapura pa prezencë të drunjëve si edhe ato që rriten brenda zonave pyjeve. Prej tyre mund të përmenden: Kantarioni (Hypercium perforatum), Kamomili (Matricaria chamomila), Dredhëza (Fragaria vesca ), Dredhja e Kosovës (Convovulus cochlearis) etj. 

Fauna
Fauna e komunës së Hanit të Elezit përbëhet nga një numër i gjitarëve, si: Ariu i murrmë (Ursus arctos), Derri i egër (Sus scrofa), Ujku (Canis lupus), Kaprolli (Capreolus capreolus), Lepuri (Lepus europaeus), Ketri (Sciurus vulgaris). Prej shpezëve mund të përmendet: Shqiponja e malit (Aquila chrysaetos), Thëllëza e malit (Alectoris graeca), Skifteri kthetrabardhë (Falco naumanni), Bufi (Bubo bubo), Shkaba (Gyps fulvus) etj. Në këtë regjion jeton Gjarpri i ujit (natrix natrix), Gurit (vipera ammodytes), Bollujca (tropidonatus natrix), Kërmilli i vjeshtës (helix pomatia), Breshka e rëndomtë (testudo bermanni). Ndërsa prej peshqve mund të përmendim Krapi (cyprinidae) shumë i shpeshtë në pjesët e ulëta të Lepencit.  

Nga e tërë ajo që u tha më lart mund të vijmë në përfundim si vijon:

· Mbrojtja adekuate e biodiversitetit 
· Të merren masa për mbrojtjen e llojeve të rrezikuara bimore e shtazore dhe arealeve të tyre
· Të ruhen lokalitetet të cilat janë korridore ekologjike të shtazëve të egra
· Të kontrollohet gjuetia në mënyrë institucionale 

3. LISTA E OBJEKTEVE TË EVIDENTUARA GJATË NJOHJES SË VLERAVE  
	
Nr
	
Vendi
	
Objekti
	Koordinatat
	Lmd
	
Komuna 

	
	
	
	X
	Y
	Z
	

	1
	Hani i Elezit
	
Parku dhe Ujëvara

	
0525138

	4666926
	412
	
Hani i Elezit


	2
	Dremajk
	
Kanioni

	0526019
	4668755
	607
	
Hani i Elezit


	3
	Dremjak
	
Trungu i Bungëbutës (Quercus pubescens)

	0525441
	4668999
	696
	
Hani i Elezit


	4
	Gornacë
	
Trungu i Bungëbutës (Quercus pubescens)

	0519074
	4665069
	683
	
Hani i Elezit


	5
	Pustenik
	
Kepi i gjatë dhe burimi i ujit 

	0520640
	4669909
	612
	
Hani i Elezit


	6
	Pustenik
	Trungu i Qarrit (Quescus cerris) 
Trungu i Bungëbutës (Quersu pubescens)
	0521068
	4669760
	617
	
Hani i Elezit


	7
	Rezahncë
	
Peizazhi i pishave të zeza (Pinus nigra)

	0520522
	4664410
	714
	
Hani i Elezit


	8
	Neçacë
	
Pishat e zeza (Pinus nigra)

	0523947
	0470552
	854
	
Hani i Elezit




4. VIZITAT E REALIZUARA NË TERRITORIN E KOMUNËS SË HANIT TË ELEZIT 

[image: C:\Users\nexhmije.kamberi\Desktop\Hani i Elezit\1_Raporti\20240924_140011.jpg]Zyrtarët nga Instituti i Kosovës për Mbrojtjen e Natyrës, fillimisht janë takuar me përfaqësuesit e komunës së Hani të Elezit, me qëllimi të njoftimit të zyrtarëve komunal për fillimin e aktivitetit për evidentimin e objekteve të trashëgimisë natyrore në komunën respektive. Pastaj, me datë: 04.07.2024, në bashkëpunim me znj. Fatbardha Bushi dhe z. Amir Berisha, të dy Inspektor pran kësaj komune, kemi filluar vizitat në terren për evidentimin e vlerave të trashëgimisë natyrore në komunën e Hanit të Elezit. Gjatë kësaj kohe janë realizuar vizita në të gjitha vendbanimet me qëllim të sigurimit të informatave dhe lokacioneve për objektet e trashëgimisë natyrore.  
   
Fig. 5 Komuna e Hanit të Elezit 







5. OBJEKTET QË IKMN DO TË PROPOZOJ PËR MBROJTJE LIGJORE  

1. HANI I ELEZIT 

Në këtë lokalitet është konstatuar si në vijim:
1.1 Parku dhe Ujëvara – në qytetin e Hanit të Elezit afër depos së vjetër ushtarake, te stacioni aktual i policisë ndodhet parku dhe ujëvara që kanë pamje karakteristike dhe vlera të larta në aspektin hidrologjik, gjeomorfologjik të shoqëruara edhe me vlera të biodiversitetit.    


[image: C:\Users\nexhmije.kamberi\Desktop\Hani i Elezit\5_Propozim\1_Hani i Elezit_Ujevara\20240704_103705.jpg]


















Fig. 6 Parku dhe Ujëvara

	Objekti 
	Koordinatat
	Lartësia mbidetare

	
	X
	Y
	

	Parku dhe Ujëvara   
	0525138
	4666926
	412


2. Fshati DREMJAK 
Në këtë lokalitet është konstatuar si në vijim:
2.1 Kanioni – në bjeshkët e fshatit Dremjka në vendin e quajtur “Skallavac”, gjendet kanioni që ka pamje mjaft karakteristike në aspektin hidrologjik dhe gjeomorfologjik. Kanioni është i rrethuar me shkëmbinj të cilët në pjesën më të madhe janë të mbuluar me vegjetacion bimor. 



[image: C:\Users\nexhmije.kamberi\Desktop\Hani i Elezit\5_Propozim\2_Dermjak_Kanioni\20240709_102902.jpg]















                                  

	Objekti 
	Koordinatat
	Lartësia mbidetare

	
	X
	Y
	

	Kanioni 
	0526019
	4668755
	607


Fig. 7 Kanioni 


3. Fshati DREMJAK 
Në këtë lokalitet është konstatuar si në vijim:
[image: C:\Users\nexhmije.kamberi\Desktop\Hani i Elezit\5_Propozim\3_Dremjak_Trungu i Bungebutes\20240709_101133.jpg]3.1 Trungu i Bungëbutës (Quercus pubescens) – trungu gjendet në varrezat e fshatit Dremjak. Lartësia e trungut arrin 20 metra, perimetri 3.5 metra, kurora 14 metra, mosha 350 vite. 

Fig. 8 Trungu i Bungëbutës (Quercus pubescens)

	Objekti 
	Koordinatat
	Lartësia mbidetare

	
	X
	Y
	

	Trungu i Bungëbutës (Quercus pubescens)
	0525441
	4668999
	696






4. Fshati GORANCË 
Në këtë lokalitet është konstatuar si në vijim:
4.1 Trungu i Bungëbutës (Quercus pubescens) – trungu ndodhet në një pjesë të livadhit në afërsi të rrugës së fshatin Gorancë. Lartësia e trungut arrin 13-15 metra, perimetri 3 metra, kurora 10 metra, mosha 300 vite. 


[image: C:\Users\nexhmije.kamberi\Desktop\Hani i Elezit\5_Propozim\4_Gorance_Trungu i Bungebutes\20240416_122405.jpg]






























Fig. 9 Trungu i Bungëbutës (Quercus pubescens)

	Objekti 
	Koordinatat
	Lartësia mbidetare

	
	X
	Y
	

	Trungu i Bungëbutës (Quercus pubescens
	0519074
	4665069
	683





5. Fshati PUSTENIK 
Në këtë lokalitet është konstatuar si në vijim: 
5.1 Kepi i gjatë dhe burimi i ujit – në bjeshkët e fshatit Pustenik në vendin e quajtur “Laç”, gjendet objekti me karakteristika gjeomorfologjie të cilin banorët lokal e quajnë “Kepi i gjatë”. Kjo pjesë shkëmbore është e pasur me burime ujore dhe me biodiversitet. Gjithashtu është shumë e pastër edhe në aspektin mjedisor pasi që në afërsi të zonës nuk ka ndonjë aktivitet industrial apo tjetër që mund të shkaktoj ndotje. 
                                 

[image: C:\Users\nexhmije.kamberi\Desktop\Hani i Elezit\5_Propozim\5_Pustenik_Kepi i gjate\20240709_115750.jpg]















Fig.10 Kepi i gjatë dhe burimi i ujit
	Objekti 
	Koordinatat
	Lartësia mbidetare

	
	X
	Y
	

	Kepi i gjatë dhe burimi i ujit 
	0520640
	4669909
	612



OBJEKTET QË MUND TË PROPOZOHEN PËR MBROJTJE NË TË ARDHMEN 

1. Fshati PUSTENIK
Në këtë lokalitet është konstatuar si në vijim:
1.1 Trungu i Qarrit (Quercus cerris) - trungu gjendet në varrezat e fshatit Pustenik. Lartësia e trungut të qarrit arrin 20 – 25 metra, perimetri 2.5 metra, kurora 7 metra, mosha 300 vite. 
1.2 Trungu i Bungëbutës (Quercus pubescens) - trungu gjendet në varrezat e fshatit Pustenik. Lartësia e trungut të qarrit arrin 30 metra, perimetri 2.5 metra, kurora 7 metra, mosha 300 vite. 

[image: C:\Users\nexhmije.kamberi\Desktop\Hani i Elezit\6_Evidentim\Pustenik\20240709_113112.jpg]
















Fig. 12 Trungu i Qarrit (Quercus cerris) dhe Trungu i Bungëbutës (Quercus pubescens)

	Objekti 
	Koordinatat
	Lartësia mbidetare

	
	X
	Y
	

	Trungu i Qarrit (Quercus cerris)
	0521068
	4669760
	617

	Trungu i Bungëbutës (Quercus pubescens)
	0521068
	4669760
	617



2. Fshati REZHANCË
Në këtë lokalitet është konstatuar si në vijim:
[image: C:\Users\nexhmije.kamberi\Desktop\Hani i Elezit\6_Evidentim\Seçisht\20240416_120430.jpg]1.1 Peizazhi i pishave të zeza (Pinus nigra) – peizazhi i pishave të zeza në fshatin Rezhancë është mbjell disa vite më parë. Disa nga trungjet janë dëmtuar si rezultat i ndikimit negativ të shkaktuar nga insektet dhe për këtë arsye kërkojnë trajtimin e tyre sa më parë që është e mundur.   

Fig. 11 Peizazhi i pishave të zeza (Pinus nigra) 
	Objekti 
	Koordinatat
	Lartësia mbidetare

	
	X
	Y
	

	Peizazhi i pishave të zeza (Pinus nigra)
	0520522
	4664410
	714





3. Fshati NEÇACË
Në këtë lokalitet është konstatuar si në vijim:
1.1 Peizazhi i pishave të zeza (Pinus nigra) – peizazhi i pishave në fshatin Neçacë gjendet në afërsi të rrugës dhe aktualisht janë në fazën e tyre të rritjes, gjendja e tyre është e mirë. 


[image: C:\Users\nexhmije.kamberi\Desktop\Hani i Elezit\6_Evidentim\Neçaca\20240924_102041.jpg]

















Fig. 13 Peizazhi i pishave të zeza (Pinus nigra)

	Objekti 
	Koordinatat
	Lartësia mbidetare

	
	X
	Y
	

	Peizazhi i pishave të zeza (Pinus nigra)
	0523947
	0470552
	854




LISTA E OBJEKTEVE (ZONAVE) NATYRORE QË INSTITUTI I KOSOVËS PËR MBROJTJEN E NATYRËS I PROPOZON KOMUNËS PËR MBROJTJE

Stafi profesional i Institutit të Kosovës për Mbrojtjen e Natyrës, pas përmbledhjes përfundimtare të raporteve të evidentimit të vlerave natyrore, në territorin e komunës së Hanit të Elezit dhe pas një analize të secilit objekt veç e veç, në bazë të kritereve të cilat përcaktojnë shpalljen e një objekti apo zone si të mbrojtur vjen me këtë përfundim. 

Duke marrë parasysh vlerën natyrore, shkencore, kulturore, edukative, arsimore dhe historike të objekteve të poshtëshënuara iu sugjerojmë organeve përgjegjëse komunale të komunës së Hanit të Elezit, që duke ndjekur procedurat ligjore në fuqi, e sipas udhëzimeve të dhëna në shkresë të këtij raporti, të lëshuar nga Instituti i Kosovës për Mbrojtjen e Natyrës, që të aprovoi iniciativën tonë për mbrojtjen ligjore të objekteve/zonave të poshtëshënuara:

1. Parku dhe Ujëvara, në qytetin e Hanit të Elezit  
2. Kanioni, në fshatin Dremjak 
3. Trungu i Bungëbutës (Quercus pubescens), në fshatin Dremajk 
4. Trungu i Bungëbutës (Quercus pubescens), në fshatin Gorancë
5. Kepi i gjatë dhe burimi i ujit, në fshatin Pustenik 












[image: C:\Users\nexhmije.kamberi\Desktop\Hani i Elezit\Hartat\0\MN Hani i Elezit Finl.jpg]
Fig. 14 Harta e Monumenteve Natyrore në komunën e Hanit të Elezit
8. REFERENACAT
· Dokumentacioni nga Arkivi i Institutit të Kosovës për Mbrojtjen e Natyrës
· Ligji për Mbrojtjen e Natyrës, Nr. 03/L-233 
· Raporti përfundimtar i Hanit të Elezit – IKMN, 01.10.2023
· Strategjia për zhvillimin ekonomik për Hanin e Elezit 2023-2027
· Plani zhvillimor komunal dhe Vlerësimi Strategjik Mjedisor - Hani i Elezit, Janar 2011
· Plani Rregullues Urban - Hanit të Elezit  
· Libri i Kuq i Florës Vaskulare i Republikës së Kosovës, Prishtinë 2013, Dr. Ferat Rexhepi, Dr. Fadil Millaku, Dr. Elez Krasniqi, Dr, Qazim Pajaziti, Mr. Xhavit Mala, Mr. Naim Berisha
· Atlasi i Bimëve të Kosovës, Dr. Ferat Rexhepi, Dr. Fadil Millaku, Mr, Xhavit Mala, Behxhet Berisha 
· Dokumentacioni nga Drejtoria e Gjeodezisë, Kadastrit dhe Pronës në komunën e Hanit të Elezit 
· Harta topografike e Kosovës 1 : 25000











9. PËRFUNDIM
Instituti i Kosovës për Mbrojtjen e Natyrës është i hapur për bashkëpunim sikurse për të gjitha komunat edhe për komunën tuaj për të gjitha çështjet me interes të mbrojtës së natyrës dhe vlerave të saj. Me kënaqësi do të pranonim çdo sugjerim, vërejtje apo këshillë nga ana juaj lidhur me këtë raport. 

Po ashtu, Instituti i Kosovës për Mbrojtën e Natyrës ju sugjeron që të merrni masa ligjore për mbrojtjen e vlerave natyrore të lartpërmendura. Në të kundërtën edhe këto do të kenë fatin e shumë vlerave natyrore të dëmtuara e të asgjësuara nga faktorë të ndryshëm natyror, si dhe antropogjen.





Punimet në terren u realizuan nga:
Msc. Nexhmije Kamberi: Zyrtare për biodiversitet 
Dr. sc. Sami Behrami – Udhëheqës i sektori për zonat e mbrojtura
Znj. Fatbardha Bushi – Inspektore në komunën e Hanit të Elezit 
Z. Amir Berisha – Inspektor në komunën e Hanit të Elezit




Raportin e përgjithshëm e përgatiti:                                                     Prishtinë, IKMN
Msc. Nexhmije Kamberi                                                                                 12.02.2025

